
Sošic swójba z Bosniskeje w Radworju
Familie Sosic aus

Bosnien
aufgenommen

Po tym, zo bě farar Hrjehor w ZDF reportažu wo wójnskich podawkach w
Bosniskej zwjazanu z namołwu słyšał, bosniskim ćěkancam tu w Němskej
nachwilny přebytk poskićić, rozsudźi so spontanje a wotewza hižo tydźeń
pozdźišo – dnja 25.03.1993- ze swojim B1000 w Bonnje Bosnisku swójbu z
Bosanskej Dubicy a skići jej w farskim domje dosć přijomne bydlenje a
zastaranje.
Swójba - to běchu staršej, syn a dźowka kaž tež wowka dźěsći.
Wone wostachu hač do lěta 1997 w bydlenju na farje.
Wowka swójby wumrě w awgusće 1994 w Radworju, starši a dźowka so dnja
20.08.1997 do Bosniskeje wróćichu.
Syn wosta hač do złoženja abitury w lěće 1998 a za slědowacy čas studija w
Radworju w jednej swójbje. Po studiju namaka w Němskej dźěło, woženi so a
bu 2020 němski staćan.

